
Yerin ən sethi qatı olan torpaq mikroorqanizmlərin yaşaması və inkişafi üçün əlverişli mühitdir. Burada olan üzvi və mineral maddələr, eləcə də rütubət torpagin mikroorqanizmlərə zəngin olmasını təmin edir. Bununla belə torpağın  səthi qatları  günəş şüasının təsirinə məruz qaldığından burada mikrobların sayı nisbəten az olur. Mikroblar  torpağın təqribən 10-20 sm dərinliyində daha çox rast gəlinir. Daha dərin qatlarda mikrobların sayı getdikcə azalır və təqribən 1 m dərinlikdə onlanin sayı minimum olur.
Mikroorqanizmlər becərilən  xüsusən gübrələnmiş torpaqlarda daha çox olur. Belə torpağın 1 q-da mikrobların sayı milyaradlarla ölçülür. Rütubətin və üzvi maddələrin miqdan az olan torpaqlarda, məsələn, səhra torpaqlarında mikrobların sayı minimumdur (1 q-da ləqribən 200 mln.). Müxtəlif  iqlim qurşaqlarinin torpaqlarinda da  mikroorqanizimlerin  sayı müxtəlif olur. Cənub qurşaqlarinin torpaqlari mikroorqanizmlərlə daha zəngın olur.
Torpaq mikroflorasini tarixi çox mürəkkəbdir. Burada azofiksəedici, nitratlaşdırıcı, denitratlaşdırıcı, sellülozaparçalayıci bakteriyalara, aktinomisetlerə, göbələklərə, şibyələrə (göbələklərlə  sianobakteriyalarin  sinbiozu ) mikroorqanizmlərin əksəriyyəti təbiətdə maddalər dövraninda mühüm rol oynayır. üzvi maddələrin qeyri-üzvi maddələrə parçalanması, mineral maddələrin və atmosfer havasındaki  azotun bitkilər tərəfindən mənimsənilməsi və s. Torpağin mikroorqanizmləri hesabina baş verir. Beləliklə, mikroorqanizmlər torpağın münbitliyində və  onun özü-özünü təmizləmə proseslərində itirak edir.
Torpag vasitasilə yoluxan xəstəliklər. İnsan və heyvanların ifrazatlar vasitəsilə torpağa müxləlif patögen və şərti-patogen mikroblar düşə bilər. Bu mikroorqanizmlərin əksəriyyəti müxtəlif amillərin - günəş şüalarinin , quraqlığın, antaqonist mikrobların təsiri ilə məhv olsa da, onların bir qismi uzun müddət yaşama qabiliyyətinə malik olur. Bele hallarda torpaq infeksiya törədicilərinin rezervuarı rolunu oynayır. Closiridium cinsindən olan spora əmələ gətirən bakteriyalar tetanusun və qazlı qanqrenanın törədiciləri insan və heyvanların ifrazatlari ilə çirklənmiş torpaqlar vasitəsilə yara nahiyyəsinə daxil olması nəticəsində müvafiq xəstəliklər baş verir. Torpaq bəzi patogen mİkroorqanizmlərin daimi yaşayış yeridir. Botulizmin törədicisi (C.botulinum) torpaqdan müxtəlif tərəvəzlərə və meyvələrə, eləcə də heyvan orqanizminə daxil olaraq müvafıq qida məhsullarının tərkibində yoluxmaqla botulizm
xəsləliyinə səbəb olur. Torpaq aktinomisetlərlə xüsusilə zəngindir. Buradaki aktinomisetlərin əksəriyyəti saprofitlərdir, onlar antibiotik produsientləri kimi müxtəlif antimikrob maddələr sintez edir. Bəzi aktinomisetlər (A.israeli və s.) zədələnmə nahiyyələrindən yoluxaraq aKtinomİKoz və misetoma kimi xəstəliklər törədirlər. Sistem xarakterli mikozlarin (koksidioidoz, histoplazmoz, blastomikozlar və s.) eləcə də dərialtı mikozların (xromomikoz, sporotrixioz, misetoma və s.) əksər törədiciləri torpaqda yaşayır. Nəhayət, torpaq bəzi helmintozların, xüsusən geohelmintozların törədicilərinin əsas ekoloji yarusudur.
Torpağin sanitar göstərici mikroorqanizmləri. Yaşayış məntəqələrinin, eləcə də yaşayış məntəqələri daxilində müxtəlif obyektlərin tikilməsi üçün torpaq sahəlerini scçərkən, bəzən isə epidemioloji göstərişlər olduqda torpağin sanitar-mikrobioloji müayinəsi aparılır. Torpağın sanitar göstərici mikroorqanizmləri bağırsaq çöpləri (Escherichia coli) və Clostridium perfringens-dir. Torpağın sanitar mikrobioloji müayinəsində:
1) 1 q torpaqda olan bakteriyaların ümumi sayı;
2) sanitar göslərici mikroorqanizmlərin (E.coli və C.perfringens)
titri;
3) 1 q torpaqda olan termofil baKteriyalar;
 epidemioloji göstərişlər olduqda isə patogen mikroorqanizmlər (salmonellalar, şigellalar, tetanusun, botulizmin törədiciləri və bəzi viruslar) təyin edilir.
